
ИЖТИМОИЙ БИЛШНИНГ БАЪЗИ МАСАЛАЛАРИ
Ҳозирги давр ижтимоий тараққиёт жараёнида жамиятни илмий билиш ва бошқариш унда содир бўлаётган жараёнлар тараққиётнинг оқибатларини олдиндан кўра билиш ниҳоятда катта аҳамият касб этади.


Маълумки ҳар бир бир фан инсон билмлари системасида бошқа фанлар эгаллай олмайдиган, бошқа фанлардан кам бўлмаган маълум ўринни эгаллайди.


Илмий билимлар, фаннинг қонун ва категориялари ўз – ўзидан, гумон ва фразаларнинг мажмуаси сифатида эмас, балки инсоннинг амалий эҳтиёжи, ишлаб чиқариш ва ижтимоий практиканинг талаблари асосида юзага келади ва такомиллашиб боради.


Ҳар қандай илмий билим, назарий қоидалар инсон амалиётининг натижаларини умумлаштириш ва акс эттириш сифатида шаклланиб боради. Амалиёт инсон назарий билимининг асоси ва ҳаракатлантирувчи кучи ҳисобланади.


Табиий ва ижтимоий ҳодисаларни ўрганадиган йўналишлар қанчалик кўп ва хилма хил бўлмасин, улар ҳеч қачон бирининг ўрнини иккинчиси эгаллай олмайди, бошқача қилиб айтганда ҳар бир фан ўз ўрнида керак ва зарур, чунки бир фан томонидан ҳал этилиши лозим бўлган масалани бошқача уддалай олмайди.


Фалсафанинг асосий масалаларидан ва вазифаларидан бири инсоният жамияти ривожланишининг умумий қонуниятларини очиб беришдан, жамият тараққиёти реал омилларга боғлиқлиги яъни моддий ишлаб чиқариш  охир оқибатда жамият тараққиётининг асоси эканлигини кўрсатиб беришдир.


Фалсафа инсоният жамияти ҳақидаги конкрет фанлар берган билимларни назарий асосда умумлаштиради ва тизимлаштириб боради. Инсон дунёқарашининг такомиллашишини фан кашфиётлари асосида фалсафий умумлаштириш йўлидан боради.


Кишилик жамиятни, ижтимоий ишлаб чиқаришни, моддий ҳаёт ривожланишини ўрганувчи ижтимоий фанлар юқорида таъкидлаганимиздек хилма хилдир. Бунга иқтисодиёт, тарих, педагогика, ҳуқуқшунослик, ахлоқ, эстетика, диншунослик ва бошқа фанларни кўрсатишимиз мумкин. Бу фанлардан ҳар бири ижтимоий ҳаётнинг бирор бир конрет томонини ўрганади ва шу асосида жамият ва унинг тараққиёти тўғрисида умумназарий ва конкрет билимлар ҳосил қилади.


Жамият ва унинг тарққиётини тўғри фалсафий таҳлил қилиш, билиш учун, энг аввало жамиятнинг ўзи нима деган саволга жавоб бериш лозим. 



Маълумки ҳар қандай фалсафий мулоҳазага кўра, воқеаликдаги барча нарса йўқ жойдан заминсиз пайдо бўлмайди. Илмий фалсафага кўра кишилик жамияти ва инсон табиат эволюциясининг қонуний тарққиёти натижаси эканлигини илм аҳли ичида аксирият томомнидан мақулланган. Бу деган сўз аввало табиат ва жамият ўзаро диалектик боғлиқликда  ва бир бирини тақозо қилиб туради демакдир. Бошқача қилиб айтганда табиий ҳодисалар ва жараёнларда бўлганидек ижтимоий муносабатларда, кишилик жамиятида содир бўладиган ўзгариш ва ривожланишлар ўзининг мазмуни моҳияти ва табиатига кўра, қонуний жараёнлардан иборатдир.

Бизнинг назаримизда ижтимоий билишда айнан мана шу  қонуний жараёнларнинг моҳиятига асосий урғу берилиши лозим. Чунки табит қонунлари билан жамият қонунлари ўртасидаги умумий ўхшаш томонлардан бири шундаки, уларни билиш, ўрганиш ва ўзлаштириш мумкин яъни табиат ва жамиятда инсон томонидан ҳали аниқланмаган қонунлар, номалум ҳодиса ва жараёнлар хилма хил ва чексиз бўлсада, бироқ бу фан ва амалиётнинг ёрдами билан доимий равишда қадамба қадам очилиб боради, чунки мантиқий
нуқтаи назардан қараганда, аниқлаш мумкин бўлмаган қонунлар йўқ.

Табиий ва ижтимоий қонунлардан умумий томонлар бўлиши билан бир қаторда уларнинг ҳар бирининг ўзига ҳос муҳим специфик ҳусусиятлари билан мустаҳкам боғаланишда бўлган томонлари ҳам бор. Бу томонлар орасида мавжуд бўлган халқларни ҳисобга олиб иш тутиш назарий ва амалий аҳамиятга эга бўлган масаладир.
Кишилик жамияти моддий оламнинг табиатдан сифат жиҳатдан фарқ қиладиган маҳсус ўзига хос йўналишидир. Жамият тараққиётнинг энг муҳим хусусиятларидан бир кишилар томонидан амалга ошириладиган вазифаларинг маълум режа,  онгли мақсад, англанган ҳаракат асосида олиб борилиши биринчи назарда турилмоғи лозим. Акс ҳолда ижтиомий билишда аниқ фикрга, натижага эга бўлиш мумкин эмас. 
Ҳозирги замон ижтимоий билиш муаммоларидан бири назаримизда ижтимоий билишнинг категориал аппаратига уни ҳозирги давр тараққиёти асосида таҳлил қилинишининг сустлиги яққол намоён бўлмоқда. Тўғри бу масала назарий жиҳатдан мураккаб масала лекин ҳозирги замон ижтимоий тараққиётини таҳлил қилишда бу ниҳоятда муҳимдир.
Яна бир мулоҳаза бугунги ўзбек файласуфлари тадқиқотларида назаримда жиддиу кординацияларнинг етишмаётганилигидадир. Яқинда университетимизда ўтказилган илмий анжуманимиз иштирокчилари билан мулоқотда шу тўғрисида фикрлашдик ва улар бу фикрни мақуллашди. Чунки ўтган асрнинг 70-80 йилларида ўзбек файласуфлари ўртасида фалсафий муаммоларнинг тадқиқоти аниқ йўналишлар асосида, масалан  фалсафа ва ҳуқуқ институда фалсафа тарихи, ахлоқ масалалари, миллий университетда ижтимоий фалсафа, Низомий номидаги педагогика университетида диалектика назарияси ва ҳокозолар тадқиқ қилиниб файласуфларимиз катта натижаларга эришишганди. Бугунги кунда шундай ёндашув етишмаяпди. Бу жараёнга урга бериш ўзбек фалсафасининг келажагини белгилайди деб уйлайман.

